
Rääs - Dr Lauf vor Zit 
Musik & Text: Marcel Kaufmann 

 
Dsus2  /  Dsus4/c  /  H/Dsus2  /  C/Dsus2 
 

S Emmi wacht uf, holt tüüf schnuuf 
Dr Körper tuatra ned weh 
Dankt metma Gebät, dass dr Herr uufpasst hät 
S isch o scho mol anderscht gse. 
Es leht sich langsam a, luagt s Hänsle a 
Wo vom Nachtkäschtle her fründleg lacht, 
Früah hätr müassa go, in Himmel ko 
S Härz hät khört schlaha ir Nacht 
 
Chorus  Du Emmi häsch viel erläbt, mängs Wunda gläckt 
 Glärnt z öberläba met nüt 
 Voll Sorga ned schloffa könna, vo bessrem trömma 
 Vor Kälte d Füass nümma gspührt 
 Doch jetzt gohts der weder guat, häsch neua Muat 
 Ir Schtoba ischs wunderbar warm 
 Vorbei sind die kalta Nächt wod gfrohra häsch 
 Verbei s söll nia me so si 
 
D Händ sind zachnet vor Arbet, vo niamert verbarmet 
Mängs Narba uf dr runzlega Hut 
D Figur licht vöre bögt, d Brella uf d Nasa ghögt 
Si wört selta richteg luut 
D Goofa ala ufzoha, uf da Knüü ummagroha 
S Krut gschtampf met da nackega Füass 
S Holz häsch sälber gschittet, niamert um Helf bittet 
Im Garta s aga Gmüass 
 
Chorus 
 
Wänn se vo Früaner verzellt, am Tee häraschtellt 
Bediant jeder Gascht wia an Förscht 
Ma lost ra gärn no zua, schwätzt i ara Ruah 
Vo Schtreicha vo da junga Börscht 
Nochm Kriag kunnts Gäld, o i ihra Wält 
Dr Wohlschtand im Land brecht us 
Hät treu ara Fiarma diant, meh Gäld verdiant 
A neue Heizeg is alte Huus 
 
Chorus 

  


